
RAPORT

PER PROJEKTLIGJIN “PER RATIFIKIMIN E MARREVESHIJES SE
GRANTIT, NDERMJET KESHILLIT TE MINISTRAVE TE REPUBLIKES SE
SHQIPERISE DHE BANKES EVROPIANE TE INVESTIMEVE, PER
PROJEKTIN “SHTRATI I LUMIT LANA — ZHVILLIM URBAN”

l. Hyrje

Komisioni pér Ekonominé dhe Financat, né cilésiné e komisionit pérgjegjés, né mbledhjen
e datés 1.10.2019, mori né shqyrtim projektligjin “Pér ratifikimin e marréveshjes sé grantit,
ndérmjet Késhillit té Ministrave té Republikés sé Shqipérisé dhe Bankés Evropiane té
Investimeve, pér projektin “Shtrati i lumit Lana — zhvillim urban”, bazuar né nenet 32-38
té Rregullores sé Kuvendit.

Pér shqyrtimin e kétij projektligji u caktua relator Z. Xhevit Bushaj.

Pér t& mbrojtur projektligjin né emér té Qeverisé, ishin prezent Zj. Belinda Ikonomi,
Zv/Minister, i Financave dhe Ekonomisé dhe Z. Arbjan Mazniku Zv. Kryetar i Bashkisé
sé Tiranés.

/A Baza kushtetuese e projektligjit

Projektligji i paragitur pér shqyrtim éshté propozuar nga Késhilli i Ministrave, sipas
pércaktimeve té neneve 78, 83 pika 1 dhe nenit 121 té Kushtetutés sé Republikés sé
Shqipérisé.

Ratifikimi i késaj marréveshje bazohet né Kushtetutén e Republikés sé Shqipérisé, Kreu Il
“Marréveshjet Ndérkombétare™.



1. Qéllimi i projektligjit.

Projektligji ka si géllim ratifikimin e marréveshjes, sé grantit, ndérmjet Késhillit té
Ministrave té Republikés sé Shqipérisé dhe Bankés Evropiane té Investimeve, pér
projektin “Shtrati i lumit Lana — zhvillim urban”.

Vlera e grantit e akorduar nga Banka Evropiane e Investimeve sipas késaj marréveshjeje
éshté né shumén 2, 4 milioné euro.

Projekti pérfshin zgjerimin e dy bulevardeve, té cilat jané paralele me lumin Lana,
pérkatésisht Bulevardet "Gjergj Fishta" dhe "Bajram Curri®, deri te krygézimi me rrugén
“Teodor Keko™” dhe ka pér géllim zgjatimin e bulevardit nga Ura Teknologjike (ku
pérfundon aktualisht segmenti ekzistues) deri n€ kryqézimin me rrugén “Teodor Keko”
dhe rehabilitimin e shtratit té lumit té Lanés po pér kété segment.

Népérmjet kétij projekti mundésohet krijimi i njé shtrati me regjim hidraulik efecient, pér
té eliminuar problematikén e pérmbytjeve né kété zoné, si dhe Kkrijimin e hapésirave té
nevojshme té zhvillimit urban té zonés. Tubat e kanalizimeve gé do té vendosen si pjesé e
punimeve do té lidhen me rrjetin e kanalizimit, i cili aktualisht éshté duke u pérmirésuar si
pjesé e Projektit té Pérmirésimit té Kanalizimit té Tiranés sé Madhe. Paralelisht dhe si
pjesé e kétij Projekti té Kanalizimeve, Autoriteti Kombétar i Ujit (AKUK) po udhéheq
ndértimin e impiantit té paré té trajtimit té ujit né rrethin e Kasharit, gé pritet té pérfundojé
deri né fund té vitit 2022.

Projekti do té ndértohet gjaté periudhés 2019-2022.

IV.  Efektet financiare

Lidhur me vlerén e grandit té akorduar sipas késaj marréveshjej nuk parashikohen
shpenzime nga Buxheti i Shtetit.

Pér sa i takon efekteve financiare, vlera gé do t¢ mbulohet nga Fondet e buxhetit té

Bashkisé Tirané né vlerén 13.37 milion Euro, do té jeté té shpérndara né 3 vite buxhetore
duke nisur gé nga viti buxhetor aktual.

V. Shqyrtimi i projektligjit né komision.
Relatori i Komisionit, dha njé informacion pérmbledhés mbi marrwveshjen e grantit, ,
vlerés totale té tij dhe ményrén e financimit té ploté té tij duke evidentuar si vijon:

Vlera e grantit e akorduar nga Banka Evropiane e Investimeve sipas késaj marréveshjeje
éshté né shumén 2, 4 milioné euro. Marréveshja e grantit éshté miratuar né parim nga



Késhilli i Ministrave me vendimin nr.403, daté 19.6.2019, dhe éshté nénshkruar ndérmjet
paléve.

Ky grant do té shérbejé pér bashkéfinancimin e projektit “Shtrati i lumit Lana — zhvillim
urban”, pér té cilin Banka Evropiane e Investimeve ka akorduar edhe njé€ kredi né shumén
8 milioné euro, ndérsa pjesa tjetér e financimit do té pérballohet nga fondet e buxhetit té
Bashkisé né shumén 13.37 milion Euro. Kostoja totale e Projektit, si¢ vlerésohet nga
Banka Europiane e Investimeve, éshté 23,770,000 Euro

Granti objekt i késaj marréveshjeje sé bashku me bashkéfinancimet ka pér géllim
mundésimin e realizimit t& projektit “Shtrati i lumit Lana - Projekti i Zhvillimit Urban
projekt ky gé&, pérfshin vepra rreth 1.8 km té lumit Lana dhe pérfundon rehabilitimin e
lumit té béré pérgjaté péraférsisht 16 km né rrjedhén e sipérme té zonés sé Projektit né
Bashkiné e Tiranés. Zona gé ndikohet nga projekti shtrihet né njé sipérfage prej 110 ha
dhe né té jané parashikuar 2 ura mbi shtratin e ri té lumit pér nevojat e zhvillimit urban.

Pér zbatimin e kétij projektligji, ngarkohen Bashkia e Tiranés dhe Ministria e Financave
dhe Ekonomisé. Projekti do té ndértohet gjaté periudhés 2019-2022.

Pérfagésuesit e Ministrisé sé Financave dhe té Ekonomisé, béné njé prezantim té termave
dhe kushteve financiaré té grantit dhe theksuar réndésiné e kétij projekti.

Komisioni pér Ekonominé dhe Financat, né pérfundim té mbledhjes shgyrtoi edhe raportet
e komisioneve pér dhénie mendimi, té cilat e kané gjetur marréveshjen té mbéshtetur né
Kushtetuté dhe né legjislacionin né fugi dhe e kané miratuar até.

VI. Pérfundime.

Né pérfundim, Komisioni pér Ekonominé dhe Financat, duke evidentuar faktin se kjo
marréveshje éshté né pérputhje me Kushtetutén si dhe legjislacionin né fuqi pér
marréveshjet ndérkombétare si dhe duke vlerésuar se ky projekt do té ndikojé pozitivisht
né zhvillimin e zonave pérkatése, duke siguruar njé infrastrukturé té géndrueshme, gé do
t’i shérbejé edhe zonave pérreth saj, me votat pro té té gjithé anétaréve té pranishém, e
miratoi projektligjin né parim, nen pér nen dhe né térési.

